
	Հայաստանի Հանրապետության կառավարությանն առընթեր պետական եկամուտների կոմիտե
/14.02.2012թ. 01/3-3/1163-12/
	«Հայաստանի Հանրապետության կառավարության 2011 թվականի դեկտեմբերի 15-ի թիվ 1819-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք.

1. Որոշմամբ հաստատվելիք «Բարձրաստիճան պաշտոնատար անձի` հարկային տարվա գույքի, եկամուտների և փոխկապակցված անձանց հայտարարագրի» օրինակելի ձևի` հավելված թիվ 1-ի մասով` 

1.1 «Ա. ԲԱՐՁՐԱՍՏԻՃԱՆ ՊԱՇՏՈՆԱՏԱՐ ԱՆՁԻ ՀԵՏ ՓՈԽԿԱՊԱԿՑՎԱԾ ԱՆՁԻՆՔ» հատվածի «Ա1. Բարձրաստիճան պաշտոնատար անձի ամուսինը, նրա հետ համատեղ ապրող ծնողը, համատեղ ապրող չափահաս և չամուսնացած զավակները» բաժնի «Ազգակցական կապը» սյունակն անհրաժեշտ է հանել, քանի որ դրանից ձախ ընկած (չվերնագրված) սյունակում արդեն կոնկրետ նշված է պաշտոնատար անձի հետ ունեցած ազգակցական կապը` «ամուսին», «ծնող», «զավակ»,

1.2 «Հանրային ծառայության մասին» ՀՀ օրենքի 34-րդ հոդվածի 1-ին մասում օգտագործված է «Բարձրաստիճան պաշտոնատար անձի և նրա ամուսնու գույքի հայտարարագիրը պետք է ներառի նրանց սեփականության իրավունքով պատկանող…» արտահայտությունը, մյուս կողմից օրենքի 32-րդ հոդված 4-րդ մասով էլ սահմանված է, որ «Բարձրաստիճան պաշտոնատար անձի ամուսինը, նրա հետ համատեղ ապրող ծնողը, ինչպես նաև համատեղ ապրող չափահաս և չամուսնացած զավակը սույն օրենքով բարձրաստիճան պաշտոնատար անձի համար սահմանված դեպքերում և կարգով բարձրաստիճան պաշտոնատար անձանց էթիկայի հանձնաժողով են ներկայացնում իրենց գույքի և եկամուտների հայտարարագիրը:»: Ակնհայտ է, որ օրենքի այս երկու դրույթների միջև անհամապատասխանություն կա և, հետևապես, այն հետագայում անհրաժեշտ է հարթել: Այսինքն, ամուսիններն իրենց գույքը և եկամուտները պետք է հայտարարագրեն առանձին-առանձին, թե՟ միասին հարցն անհրաժեշտ է օրենսդրորեն կարգավորել: Իմ կարծիքով ավելի նպատակահարմար է, որպեսզի ամուսինները լրացնեն և ներկայացնեն առանձին հայտարարագրեր, ինչպես օրինակ` բարձաստիճան պաշտոնատար անձի հետ համատեղ ապրող ծնողը կամ համատեղ ապրող զավակը: ՀՀ-ում այդպիսի պրակտիկա կիրառվել է 10 տարի շարունակ և որևէ տարակարծություն չի առաջացրել: Այնուամենայնիվ, քանի որ բարձրաստիճան պաշտոնատար անձի և նրա ամուսնու գույքը մեկ հայտարարագրում հայտարարագրելու պարտավորությունը կարող է հայաստանյան իրականության մեջ նոր իրողություն հանդիսանալ, հետևաբար նպատակահարմար է գույքի և եկամուտների պատկանելությունը պաշտոնատար անձին և նրա ամուսնուն արտացոլելու համար հայտարարագրում հնարավորություն նախատեսել: Հակառակ պարագայում հայտարարագրից պարզ չի լինի տվյալ գույքը կամ եկամուտն ու՟մ է պատկանում, բարդ կլինի ամուսնալուծության, առավել ևս երկրորդ ամուսնության պարգայում հայտարարագրով դիտարկել գույքի կազմի փոփոխությունն` ըստ սուբյեկտների: Բացի այդ պարզ չէ, թե տվյալ դեպքում ամուսիններից ով է ստորագրում հայտարարագիրը: Անհրաժեշտ է նկատի ունենալ, որ նրանցից յուրաքանչյուրը կարող է բարձրաստիճան պաշտոնատար անձ հանդիսանալ.

2. «Բարձրաստիճան պաշտոնատար անձի` պաշտոնեական պարտականություններն ստանձնելու կամ պաշտոնական պարտականությունները դադարեցնելու օրվա դրությամբ առկա գույքի, եկամուտների և փոխկապակցված անձանց հայտարարագրի» օրինակելի ձևի` հավելված թիվ 2-ի մասով.

2.1 «Ա. ԲԱՐՁՐԱՍՏԻՃԱՆ ՊԱՇՏՈՆԱՏԱՐ ԱՆՁԻ ՀԵՏ ՓՈԽԿԱՊԱԿՑՎԱԾ ԱՆՁԻՆՔ» հատվածի «Ա1. Բարձրաստիճան պաշտոնատար անձի ամուսինը, նրա հետ համատեղ ապրող ծնողը, համատեղ ապրող չափահաս և չամուսնացած զավակները» բաժնի «Ազգակցական կապը» սյունակն առաջարկում եմ հանել (տես սույն գրության 1.1 կետը),

2.2 «6. Բարձրաստիճան պաշտոնատար անձի` սույն աղյուսակի 2-5-րդ կետերում չնշված ութ միլիոն դրամը գերազանցող կամ դրան համարժեք արտարժույթից ավելի արժեք ունեցող ցանկացած գույքը (թանկարժեք գույք)՝ առկա պաշտոնեական պարտականությունները ստանձնելու կամ դադարեցնելու օրվա դրությամբ» բաժինն առաջարկում եմ հանել, հետևյալ հիմնավորմամբ. թանկարժեք գույքի արժեքը որոշելը լուրջ բարդություններ կարող է առաջացնել թե ֆինանսական, թե ժամանակային, թե համապատասխան գույքի գծով մասնագիտական-փորձագիտական ծառայությունների բացակայության առումով: Իսկ առանց դրանց արժեքի գնահատման հնարավոր չէ պարզել այն ութ միլիոն դրամը կամ դրան համարժեք արտարժույթը գերազանցու՟մ է, թե ոչ: Այլ պարագայում էլ, եթե նշված գույքն այսօր որոշակի կոնկրետ արժեքով է գնահատվում, ապա վաղն այն, առանց ապրանքային տեսքի, քանակական կամ որակական որոշակի փոփոխության, կարող է էականորեն բարձրանալ կամ նվազել: Մյուս կողմից քանի դեռ այն չի օտարվել կամ այլ կերպ հայտարարատուի համար եկամուտ չի ապահովել` հայտարարագրման իմաստով առանձնապես հետաքրքրություն չի ներկայացնում: Եթե զուգահեռ անցկացնելու լինենք «Ֆիզիկական անձանց գույքի և եկամուտների հայտարարագրման մասին» ՀՀ օրենքի հետ (որն ուժը կորցրել է 01.01.2012թ.), ապա, ի տարբերություն հայտարարագրման ենթակա գույքի մյուս տեսակների` թանկարժեք գույքը հայտարարագրման ենթակա էր միայն այն օտարելու կամ ձեռք բերելու հարկային տարվա հայտարարագրում: Այս պարագայում վերանում էր գույքը գնահատելու հիմնախնդիրը, քանի որ արտացոլվում էր գույքի ձեռքբերման կամ օտարման կոնկրետ արժեքը.

2.3 հավելվածի վերնագրին համապատասխանությունն ապահովելու առումով «8. Բարձրաստիճան պաշտոնատար անձի առկա եկամուտները պաշտոնեական պարտականությունները դադարեցնելու օրվա դրությամբ» բաժնի վերնագրում «պաշտոնեական պարտականությունները» բառերից հետո անհրաժեշտ է ավելացնել «ստանձնելու կամ» բառերը: 
Բացի այդ, պարզ չէ, թե ինչ է նշանակում «ստանձնելու կամ դադարեցնելու օրվա դրությամբ առկա եկամուտները», քանի որ եկամուտների ստացման համար անհրաժեշտ է որոշակի ժամանակահատված: Որոշակի օրվա դրությամբ առկա գույքի հասկացությունը միանգամայն հասկանալի է, իսկ եկամուտների պարագայում, այն պետք է պայմանավորված լինի որոշակի ժամանակահատվածում ունեցած ակտիվների ներհոսքով: Ուստի առաջարկում եմ «բարձրաստիճան պաշտոնատար անձի առկա եկամուտները պաշտոնեական պարտականությունները ստանձնելու կամ դադարեցնելու օրվա դրությամբ» արտահայտության փոխարեն կիրառել «բարձրաստիճան պաշտոնատար անձի ստացած եկամուտները` պաշտոնեական պարտականությունները ստանձնելու կամ դադարեցնելու տարվա հունվարի 1-ից մինչև պաշտոնեական պարտականությունները ստանձնելու կամ դադարեցնելու օրը» կամ «բարձրաստիճան պաշտոնատար անձի ստացած եկամուտները, պաշտոնեական պարտականություններն ստանձնելու դեպքում` ստանձնելու տարվան նախորդող հարկային տարվա ընթացքում, իսկ պաշտոնեական պարտականությունները դադարեցնելու դեպքում` դադարեցնելու տարվա հունվարի 1-ից մինչև դադարեցնելու օրը» արտահայտություններից մեկը.
3. «Հարկային տարվա` բարձրաստիճան պաշտոնատար անձի հետ համատեղ ապրող ծնողին, չափահաս և չամուսնացած զավակին սեփականության իրավունքով պատկանող գույքի և եկամուտների հայտարարագրի օրինակելի ձև» թիվ 3 հավելվածի «ԲԱՐՁՐԱՍՏԻՃԱՆ ՊԱՇՏՈՆԱՏԱՐ ԱՆՁԻ  ՀԵՏ ՀԱՄԱՏԵՂ ԱՊՐՈՂ ԾՆՈՂԻ ՏՎՅԱԼՆԵՐ» հատվածի վերնագիրն անհրաժեշտ է համապատասխանեցնել հավելված թիվ 3-ի վերնագրին: Միաժամանակ, այդ հատվածն առաջարկում եմ լրացնել «Ծնողի/Զավակի ծննդյան տարեթիվը» կամ «Ազգակցական կապը» տողով, հաշվի առնելով, որ որոշ դեպքերում կարող է պարզ չլինել` խոսքը ծնողի՟ մասին է, թե՟ զավակի. 
4. որոշմամբ հաստատվելիք հայտարարագրերի օրինակելի ձևերի վերջին էջերի տողատակերում հղում է կատարված գույքի և եկամուտների հայտարարագրի լրացման ուղեցույցին, մինչդեռ պարզ չէ, թե այն ինչ իրավական ակտով է սահմանված: Հարցը շատ կարևոր է, որովհետև հայտարարագրի ձևի լրացման կարգի կամ ուղեցույցի բացակայությունը լուրջ հարցեր կարող է առաջացնել հայտարարատուների մոտ.
5. պարզ չէ, թե ինչու են հայտարարագրերի ձևերն անվանվում «օրինակելի ձևեր»: Սա չի՟ նշանակում արդյոք, որ հայտարարատուն կարող է իր հայտարարագիրը լրացնել ասենք կամայական ձևով, որն, անկասկած, պետք է ապահովի «Հանրային ծառայության մասին» ՀՀ օրենքի 32-35-րդ հոդվածներով սահմանված պահանջները: Այդ առումով առաջարկում եմ հավելվածների վերնագրից և որոշման տեքստից հանել «օրինակելի» բառը:

Միաժամանակ կցանկանայի նշել, որ մինչ օրս պարզ չէ, թե բարձրաստիճան պաշտոնատար անձը, նրա ամուսինը, համատեղ ապրող ծնողը, համատեղ ապրող չափահաս և չամուսնացած զավակները իրենց գույքի և եկամուտների հայտարարագրերը ո՟ր հասցեով պետք է ներկայացնեն: Բացի այդ պարզ չէ նաև, թե հայտարարագրերը ի՟նչ կարգով պետք է ներկայացվեն` անձա՟մբ, պատվիրված նամակո՟վ, լիազորված անձի միջոցո՟վ, էլեկտրոնային եղանակո՟վ, թե՟ այլ եղանակով:
	Ընդունվել է.
Ընդունվել է.

Ընդունվել է.

Ընդունվել է մասնակի
Ընդունվել է մասնակի

Ընդունվել է

Չի ընդունվել
Չի ընդունվել

Չի ընդունվել


	Համապատասխան սյունակը հանվել է:
Նախագիծը խմբագրվել է.

Համապատասխան սյունակը հանվել է:

Նախագիծը խմբագրվել է, մասնավորապես 6. Բարձրաստիճան պաշտոնատար անձի` սույն աղյուսակի 2-5-րդ կետերում չնշված ութ միլիոն դրամը գերազանցող կամ դրան համարժեք արտարժույթից ավելի արժեք ունեցող ցանկացած գույքը (թանկարժեք գույք)՝ առկա պաշտոնեական պարտականությունները ստանձնելու կամ դադարեցնելու օրվա դրությամբ» բաժնից հանվել է գույքի արժեքն ու արժույթը` հաշվի առնելով գույքի գնահատման հետ կապված բարդույթունները:
«Բարձրաստիճան պաշտոնատար անձի առկա եկամուտները պաշտոնեական պարտականությունները դադարեցնելու օրվա դրությամբ» բաժնի վերնագրում «պաշտոնեական պարտականությունները» բառերից հետո լրացվել են «ստանձնելու կամ» բառերը: 

Միաժամանակ հայտնում ենք, որ համապատասխան սյունակում բարձրաստիճան պաշտոնատար անձը լրացնելու է բարձրաստիճան պաշտոնատար անձի պաշտոնեական պարտականությունները  ստանձնելու կամ դադարեցնելու օրվա դրությամբ առկա եկամուտները:
Նախագիծը խմբագրվել է.

Ներկայումս հանրային ծառայողի և  բարձրաստիճան պաշտոնատար անձանց էթիկայի հանձնաժողովի կողմից մշակվում է  գույքի և եկամուտների հայտարարագրի լրացման ուղեցույցը հաստատելու մասին ՀՀ կառավարության որոշման նախագիծը, որով նախատեսվում է մանրամասն կարգավորվել հայտարարագրերի լրացման հետ կապված հարաբերությունները:
Հարկ ենք համարում նշել, որ Հայաստանի Հանրապետության կառավարությունն իրավասու է հաստատել համապատասխան հայտարարագրերի միայն օրինակելի ձևերը: Այդ առումով,  հայտարարատուն «Հանրային ծառայության մասին» ՀՀ օրենքի 32-35-րդ հոդվածներով սահմանված պահանջներին համապատասխան կամայական ձևով լրացված հայտարարագիր ևս կարող է ներկայացնել: Ներկայացված նախագծով հաստատվող հայտարարագրերի ձևերը հանդիսանում են ընդամենը համապատասխան հայտարարագրերի օրինակելի ձևեր և նպատակ ունեն պարզեցնելու հայտարարագրերի ներկայացման ընթացակարգերը: 
Ներկայացված հարցերը նախագծի կարգավորման առարկան չեն հանդիսանում:











